
 

 

2. regionalne powołanske wiki 01.10.2024  su 
so wuspěšnje wotměwali 

 
Lube šulerki, lubi šulerjo, česćeni starši a wustajerjo,  
 
za naše 2. regionalne powołanske wiki móžachmy 52 wustajerjow, 8 dźěłarničkow/přednoškow 
zdobyć kaž tež k prěnjemu razej podijowu diskusiju do skutka stajić. 
Naše šulerki a naši šulerjo wot 7. do 10. lětnika kaž tež wuknjacy z Radworja, Kamjenca, Budyšina, 
Worklec, Kulowa, Halštrowa a Rakec a tež druzy zajimcy wopytachu naše wiki a informowachu so 
w šěrokim poskitku wo powołanjach w ratarstwje, industriji, rjemjesle, wikowanju a dalšich 
posłužbach. W běhu dnja wužiwachu wopytowarjo składnosć, so z wustajerjemi rozmołwjeć a 
wuspytachu so wćipni w praktiskich poskitkach, w dźěłarničkach a sćěhowachu wšelakim 
přednoškam w klubowni. 
  
Naša sportowa hala bě so zaso do pisaneho wustajenišća wikow z mnohostronskimi 
informacijemi přeměniła. Šulski dwór wabješe předewšěm z wulkimi twarskimi mašinami, z 
aktiwnymi poskitkami a nazornymi materialijemi. Na zakładźe feedbackowych łopjenow 
móžachmy zwěsćić, zo běchu wšitcy wustajerjo jara spokojom a zahorjeni wo tutym 
zarjadowanju. Tež šulerki a šulerjo wjeselachu so, zo móžachu poskitki wužić a kontakty z 
jednotliwymi wustajerjemi nawjazać a sebi snano městno za praktikum, za prózdninske dźěło abo 
samo za wukubłanje wučinić.  
Wulki pozitiwny wothłós skrući naš zaměr, tute regionalne powołanske wiki w přichodźe dale 
přewjesć a nic jako jónkrótne zarjadowanje wobhladować.  
 
Wulki dźak za financielnu podpěru słuša towarstwu Hornjałužiska hola a haty, dźěłowej agenturje 
kaž tež župje „Michał Hórnik”. Wutrobnje dźakujemy so tež jednotliwym předewzaćelam a 
firmam Elektro Zschieschang, molerskemu zawodej Frencel, twarskemu zawodej Šěrak, 
Zahrodnikec pjerkarni, partyjowymaj serwisomaj Diener a Cyž a dalšim priwatnym wosobam za 
spožčenu dowěru a podpěru. Nas je jara zwjeseliło, was při zwoprawdźenju a přewjedźenju 
wikow po boku měć! 
 
Wosebity dźak słuša wšitkim wustajerjam, referentam workshopow a přednošowacym.  Woni 
wobohaćachu z nazornosću naše wiki z kreatiwnymi, praktiskimi a zajimawymi poskitkami. To 
wabi do přichoda! 
Naše 2. regionalne powołanske wiki běchu zaso zhromadny wukon wšitkich na šuli skutkowacych. 
Z tuteje přičiny chcemy so wšitkim staršim a wosebje staršiskim rěčnikam kaž tež rěčnicam 
dźakować. Waša pomoc před a po powołanskich wikach běše wulkotna!  
Naposledk chcemy so wosebje našim pilnym šulerkam a šulerjam při informaciji, přikusku, na 
parkowanišću, při na- a wottwarje, w kuchni kaž tež skupinskim přewodnikam, medijowej 
skupinje a wězo tež našej sekretarce knjeni Brězanowej, našemu domownikej knjezej Lanze a 
gmejnskim dźěłaćerjam za wšu podpěru wutrobnje dźakować! 
Zwostawaja nam w myslach rjane impresije a wobrazy 2. regionalnych powołanskich wikow, 
kotrež namakaće na internetowej stronje našeje serbskeje wyšeje šule.            
 

Waši organizatorojo wikow       Ralbicy, 18.10.2024 

Serbska wyša šula Ralbicy 

Sorbische Oberschule Ralbitz 



 

 

 

Regionaler Berufemarkt am 01.10.2024   
- zweite Auflage erfolgreich gemeistert  

 
Liebe Schüler, liebe Eltern, liebe Aussteller, 
die Organisatoren des 2. regionalen Berufemarkts an der Sorbischen Oberschule Ralbitz konnten 52 
regionale Aussteller, 8 Workshops bzw. Vorträge und eine erstmalige Podiumsdiskussion für die 
Veranstaltung gewinnen. 
Unsere Schüler der Jahrgänge 7-10 und Schüler aus Radibor, Kamenz, Bautzen, Räckelwitz, 
Wittichenau, Elstra und Königswartha sowie andere Interessierte nutzten das Angebot und 
informierten sich über ein breites Spektrum von Berufen aus Landwirtschaft, Industrie, Handwerk, 
Handel und Dienstleistung. Während der gesamten Öffnungszeit gab es einen regen Austausch 
zwischen den Besuchern und den Ausstellern und die vielen Mitmachangebote der Aussteller wurden 
mit viel Neugier intensiv genutzt.  Auch die verschiedenen Workshops und Vorträge waren sehr gut 
besucht. 
Unsere Sporthalle verwandelte sich wieder in ein buntes Messegelände mit vielfältigen 
Informationsangeboten und Anschauungsmaterial. Der Schulhof stellte vor allem durch die großen 
Baumaschinen, Traktoren und interessanten Mitmachaktionen einen großen Anziehungspunkt dar. 
Aufgrund der Feedbackbögen konnten wir erkennen, dass alle Aussteller sehr zufrieden und 
begeistert von der Veranstaltung waren. Auch die Schüler freuten sich über die zahlreichen 
Möglichkeiten, Kontakte zu knüpfen und nutzen die Gelegenheit, sich Praktikums- und 
Ausbildungsplätze sowie Ferienarbeit zu sichern. 
Die große positive Resonanz macht deutlich, dass uns die zweite Auflage des regionalen 
Berufemarktes geglückt ist und dass für die Zukunft das Format weiterhin großes Potenzial hat. 
 
Ein großes Dankeschön für die finanzielle Unterstützung gilt dem Verein Oberlausitzer Heide- und 
Teichlandschaft, der Agentur für Arbeit und dem Regionalverband der Domowina „Michał Hórnik“. 
Ganz herzlich bedanken wir uns bei den Firmen Elektro Zschieschang, Maler Frenzel, Schierack-Bau, 
Bäckerei Gärtner, Partyservice Diener und Ziesch und weiteren Privatpersonen, die uns bei den 
Vorbereitungen unterstützt haben. Das hat uns sehr gefreut und uns bei der Umsetzung unseres 
Vorhabens geholfen! 
Ein besonderer Dank gilt allen Ausstellern, Vortragenden und Workshopreferenten. Sie haben 
unseren Berufemarkt mit Ihren kreativen, praktischen und interessanten Angeboten sehr anschaulich 
und informativ gestaltet. Das hat Zukunft! 
Der 2. regionale Berufemarkt ist uns wieder als gemeinsames Schulprojekt gelungen. Aus diesem 
Grund möchten wir uns bei allen Eltern und vor allem den Elternsprechern bedanken. Ihre Hilfe vor, 
während und nach dem Berufemarkt war überragend! Ebenso ein großes Dankeschön unseren 
fleißigen Schülern an der Information, beim Imbiss, auf dem Parkplatz, beim Auf- und Abbau, als 
Gruppenleiter, in der Küche, in unserer Mediengruppe, aber auch unserer Sekretärin Frau Bresan 
sowie unserem Hausmeister Herrn Lange mit den Gemeindearbeitern für die große Unterstützung. 
Einen Rückblick auf den 2. regionalen Berufemarkt finden Sie auf der Homepage der Sorbischen 
Oberschule Ralbitz. 
 
*Aus Gründen der besseren Lesbarkeit wird auf die gleichzeitige Verwendung der Sprachformen männlich, weiblich 
und divers (m/w/d) verzichtet. Sämtliche Personenbezeichnungen gelten gleichermaßen für alle Geschlechter. 
 

Das Organisationsteam             Ralbitz, den 18.10.2024 

Serbska wyša šula Ralbicy 

Sorbische Oberschule Ralbitz 


